
Gemeinsam Äntwert vum Minister fir Mobilitéit an ëffentlech Aarbechten a vum Minister fir 
Energie op d'parlamentaresch Fro n° 6796 vum 8. September 2022 vum Här Deputéierten Marc 
Goergen. 

Den honorabelen Deputéierte freet Prezisioune wei vill op den « SuperChargy » Statioune bis elo gelueden 
gouf. 

Laut de Stroumnetzbedreiwer goufen op de 6 « SuperChargy » Statiounen zënter hirer Inbetriebung bis 
de 9. September 2022 folgend Gesamtzuelen un Kilowattstonnen (kWh) gelueden: 

Station Date de mise 
en service 

Point de 
charge 

kWh 
chargées 

SuperChargy - Aire de Berchem direction Luxembourg 13/07/2022 6 46 908 
SuperChargy - Aire de Berchem direction Thionville 04/07/2022 6 28 034 
SuperChargy - Aire de Capellen direction Arlon 04/07/2022 6 48 242 
SuperChargy - Aire de Capellen direction Luxembourg 04/07/2022 6 76 298 
SuperChargy - Kirchberg 31/01/2021 4 373 670 
SuperChargy - Junglinster 02/09/2021 4 37 424 

Total 32 610 578 

* 2 points à partir du 31/01/2021 & 4 en printemps 2021, ** 3 points à partir du 02/09/2021 & 4 en novembre 2021

Esou goufen eleng op de 6 « SuperChargy » Statioune scho bis de 9. September iwwert 600.000 
Kilowattstonne gelueden. 

Genau kann een awer net aschätzen op elo ee Resident, Frontalier oder soss eng Persoun am Transit 
d’Luedstatioune benotzt. Heifir misst een entweder eng Ëmfro oder eng Zielung maachen. Och iwwert 
den eMA ID (electric mobility Account ID), den Identifiant vun all Luedkaart, wou déi 2 éischt Charakteren 
engem Länner-Code entspriechen ass net onbedéngt hëllefräich. Dëst well de Code an der Reegel 
nëmmen d’Land vum Luedservice Provider uweist an net zwangsleefeg dat vum Benotzer. 

Et gesäit een awer dat virun allem d’« SuperChargy » Statiounen op den Autobunne virun allem iwwert 
de Summer vill benotzt goufen, an dëst virun allem op de Weekender wou vill Residenten aus den 
Nopeschlänner an aus Holland an d’Vakanz fueren oder aus dëser nees zréckkommen. Esou sinn déi 10 
Deeg wou bis elo am Meeschten op de 4 Autobunnstankstelle geluede gouf alles Freideger, Samschdeger 
oder Sonndeger tëschent dem 22. Juli an dem 14. August. Ouni Iwwerraschung kann een dohier schléissen 
dat d’« SuperChargy » Statiounen op den Autobunne am Summer vill vu Leit benotzt goufen, déi am 
Transit waren a laang Distanze mat hirem 100% Elektroauto zréckgeluecht hunn. 

Lëtzebuerg, den 7. Oktober 2022 

De Minister fir Mobilitéit an ëffentlech Aarbechten 

(s.) François Bausch 

